
2022 сыл

“Ийэни таптыаҕын”

Кустук бөлөх оҕолоругар ийэ күнүгэр аналлаах утренник сценарыйа.

Буолар күнэ Алтынньы ый 26 күнэ 

Сыала: 

· оҕолорго ийэ күнэ – үөрүү-көтүү бырааһынньыга диэн өйдөбүлү 
биэрии;

·  ийэҕэ истиҥ-иһирэх сыһыаны, убаастабылы, тапталыы иитии. 

Соруктара: 

- Иитэр оҕону кэрэ эйгэҕэ, сиэр-майгы өттүнэн иитии;
- Үөрэтэр оҕо тылын саппааһын байытыы, дьоҥҥо-сэргэҕэ тутта-хапта 

үөрэтии;
- Сайыннарар оҕо билэр-көрөр дьоҕурун, болҕомтотун сайыннарыы.



Ведущай: - Үтүө киэhэнэн күндү төрөппүттэр уонна ыалдьыттар!

«Ийэ – суос соҕотох  бу тылга Аан дойду бары кэриэтэ, олох салҕанар утаҕа. Ыал 
ийэтэ – диэн биhиги өбүгэлэрбит мээнэҕэ эппэтэхтэрэ буолуо. Ийэ – диэн күн 

сиригэр саамай күндү киhи. Ийэ – диэн истиҥ–иhирэх сүрэхтэн тахсар тыл хас дьиэ 
ымыыта, эрэлэ. Ийэлэр барахсаттар сир үрдүгэр оҕолоро дьоллоох буолалларын 
туhугар түүнүн-күнүhүн сынньана туспэккэ түбүгүрэллэр. Ол иhин ийэҕэ анаан 

хомоҕой хоhооннор, ылбаҕай ырыалар айыллан тарҕаналлар. Ийэ диэн саамай кэрэ 
тыл. Тыынар – тыыннаах барыта ийэлээх. Саҥа тылланан эрэр оҕо «мама» диэн 

саҥаран тылланар. Ийэ баар буолан күн сирэ сырдык, сылаас, оҕолор дьоллоохтук 
үөрэллэр-көтөллөр. Кини үтүөтүгэр улахан да, улахан махтал буолуохтун!

Күн-күбэй ийэлэрбитин Ийэ күнүнэн ис сурэхпититтэн иэйэн туран 
итиитик-истиҥник эҕэрдэлиирбитин көҥүллээҥ! Баҕарабыт кытаанах доруобуйаны, 

үлэҕитигэр үрдүк ситиhиилэри, күн сиригэр баар бары кэрэни, үтүөнү, ыраас 
күннээх халлааны, куруутун үөрэ-көтө сылдьыҥ диэн баҕаран туран «Сибэккичээн» 

дьааhыла-сад иитиллээччилэрин аатыттан эҕэрдэ концербытын саҕалыырбытын 
коҥүллээҥ!

1. Хор «Баар буоллун өрүү ийэм» - (бары)

2. Ведущай: - Ийэ. Ийэ баар буолан сир ийэ чэлгийэр, сибэкки тэтэрэр, күн 
көрөн күлүмнүүр. Ийэ баар буолан биhиги ыллыыбыт, үөрэбит – көтөбүт.

Бу заалга баар ийэлэри эҕэрдэлээн туран Туяра Толстоухова толоруутугар 
«Чэмэлиинэ»

3. Ведущай: - Кырачааннар биhиги
                    Куобахчааннар буолабыт,
                    Ойуокалаан үҥкүүнү
                    Олус-олус таптыыбыт.
Уолаттар  толорууларыгар «Куобахчааннар» үнкүүлэрэ

4. Ведущай:  Мин эбээм, мин эбээм
                             Олус да кэрэҕин,
                             Сылаастык мичээрдээн
                             Сүрэхпин үөрдэҕин.
- Ааспыт кырдьаҕастар күннэринэн эҕэрдэлээн туран Сыромятникова Айкуо 
бэйэтин ырыатын эбэтигэр аныыр «Мин эбээм».

5. Ведущай: - Кыракый хоhооммутун
                     Ийэбитигэр бэлэхтээн
                     Истиҥник иэйиэхпит.



                   Биhиги күндү бэлэхпититтэн
                   Долгуйа үөрүөхтэрэ.
Ийэлэргэ хоhооннорун аныыллар «Кустук» бөлөҕүн оҕолоро.

6. Ведущай: - Ойор тэбэр оҕо сааска
                              Ойор күнү сырсыhаммыт
                              Орой мэник уоланнар 
                              Ойо – тэбэ үҥкүүлүөхпүт.
«Кустук» бөлөх уолаттарын толоруутугар аныгылыы үҥкүү.

7. Ведущай: -Ийэм барахсан
                             Үтүө да киhигин!
                             Олус да күүскэ
                             Эйиигин таптыыбын! – диир Шурочка. Шурочка бэйэтин 
ийэтигэр «Киhиэхэ кып-кыра наада» - диэн ырыатын аныыр.

8. Ведущай: - Сахалыы саҥарабыт
                     Нууччалыы кэпсэтэбит,
                     Икки тылы тэбис-тэҥҥэ
                     Учугэйдик билэбит.
                    Биhиги эйэлээхпит,
                    Биhиги биир дьиэлээхпит,
                    Иккиэн олус доҕордуубут,
                    Иккиэн бииргэ оонньуубут
 Иннокентьева Аяна толоруутугар «Чэ, иккиэн оонньуохха»

9. Ведущай: -Ийэ баар бу сиргэ
                    Аан дойду аанньала,
                    Ананнын киниэхэ
                    Барыбыт таптала - диэн туран Кустук бөлөҕүн оҕолоро 
эhиэхэ, эһиэхэ эрэ аныыллар үҥкүүлэрин аныгылыы хамсаныылар.
            
10.  Вед: - Чэйиҥ, маннык сиэттиhиҥ,

                           Чэйиҥ, маннык үктэниҥ.
                           «Эhиэ-эhиэ» дэhиэҕиҥ,
                            Эhиэкэйдээн иhиэҕиҥ.
                           «Оhуо-оhуо» дэhиэҕиҥ,
                           Оhуокайдаан биэриэҕиҥ! 
      «Сибэккичээн» дьааhыла сад иитиллээччилэрин толоруутугар 
«Оhуохай».



 
11. Ведущай:  -  Өссө  төгүл  ийэлэрбитин  бу  үөрүүлээх  күҥҥүтүнэн 

эҕэрдэлиибит, куруутун үөрэ-көтө сылдьыҥ, дьоллоох буолуҥ. Манан 
кыракый  эҕэрдэ  кэнсиэрбит  түмүктэнэр.  Болҕомтоҕут  иһин 
баһыыбаларыҥ.

Ийэлэри кытта хаартыска түһүү.
 

                            

                       

                          


